
Raja Kanthadharakritam Shri Krishnanarayana Stotram

రాజా కన్థాధరకృతం  శ్రీకృష్ణనారాయణస్తోత్రమ్  

మ్లేచ్ఛతా  లయమాపన్నా దివ్యప్రభా  ప్రవర్ధితా   ।
కన్థాధరో  విమానస్థో సస్త్రీకో  దేవతాఽభవత్ ॥౮౮॥
అనాదిశ్రీకృష్ణనారాయణం   శ్రీపురుషోత్తమమ్  ।
తుష్టావ  పరయా ప్రీత్యా  విమానస్థోఽతిహర్షితః   ॥౮౯॥
పరబ్రహ్మ  పరోద్ధారకృపానుగ్రహవిగ్రహ    ।
తవ శిష్యేణ ఋషిణా తారితౌ పాపినౌ ప్రభో  ॥౯౦॥
పుత్రేణ  తారితౌ చాపి త్వయాఽపి తారితౌ హరే ।
తోయైశ్చ  తారితౌ దుష్టౌ పరోపకృతిశాలిభిః ॥౯౧॥
విప్రైశ్చ  తారితౌ ఘోరాత్తమసోఽజ్ఞానవైభవాత్   ।
నారకీ తారితౌ కృష్ణనారాయణ  తవాశ్రయాత్  ॥౯౨॥
పరేశ్వరాయ హృత్స్థాయ  విప్రస్థాయ   చ తే నమః ।
స్వయమ్ప్రకాశరూపాయ తీర్థాత్మకాయ  తే నమః ॥౯౩॥
నమః శరణ్యదేవాయ పాపిప్రాణహితాయ  చ ।
శ్రితమోక్షాయ  బాలాయ బాలకృష్ణాయ  తే నమః ॥౯౪॥
త్వత్ప్రతాపాత్తరన్త్యేవ  యక్షరాక్షసపన్నగాః ।
దైత్యాశ్చ  దానవా దుష్టా ఆసురాస్తామసాస్తథా ॥౯౫॥
మాయికా వాసనాయుక్తా గర్విష్ఠాశ్చాభిమానినః  ।
వ్యవాయినః పిశితాదాః స్తేనా ఆసవపాయినః ॥౯౬॥
వర్ణసఙ్కరకారాశ్చ  గోస్త్రీహత్యాకరాస్తథా  ।
త్వత్ప్రతాపాత్తరన్త్యేవ  కృపానుగ్రహశేవధేః  ॥౯౭॥
ఆవాం చ తారితౌయామస్తవ ధామాఽమృతం ప్రభో  ।
ఇత్యుక్త్వా ప్రణిపత్యైతౌ   పుత్ర స్వస్తి  తవాఽస్తు చ ॥౯౮॥

రాజా కన్థాధరకృతం  శ్రీకృష్ణనారాయణస్తోత్రమ్  

దత్వాఽఽశిషో యయతుశ్చ లోమశస్యాఽఽశ్రమం  ప్రతి  ।
“ఓం నమః శ్రీకృష్ణనారాయణాయ   పతయే స్వాహా”॥౯౯॥
ఇతిమన్త్రం  లోమశాచ్చ గృహీత్వా తులసీస్రజమ్  ।
పరమౌ వైష్ణవౌ   భూత్వా యయతుర్వైష్ణవం   పదమ్ ॥ ౧౦౦॥
ఆశ్చర్యం పరమం ప్రాప్తాస్తైర్థికాశ్చ    కుటుమ్బినః ।
యదత్ర స్నానమాత్రేణ  ముక్తిర్జాతా  హి శాశ్వతీ ॥ ౧౦౧॥
అనాదిశ్రీకృష్ణనారాయణస్యేయం   దయా పరా ।
రాధికే ప్రబలేచ్ఛా  చ కరుణా ప్రబలా  హరేః ॥ ౧౦౨॥
ఇతి శ్రీలక్ష్మీనారాయణీయసంహితా  । ఖణ్డ ౨। అధ్యాయ ౪౨-అధ్యాయాన్తర్గతం
రాజా కన్థాధరకృతం  శ్రీకృష్ణనారాయణస్తోత్రం    సమ్పూర్ణమ్  ।
లక్ష్మీనారాయణీయసంహితా । ఖణ్డ ౨। అధ్యాయ ౪౨/౫౩-౧౦౨॥

